
Mozzjoni għal riżoluzzjoni tal-Parlament Ewropew dwar it-titjib tal-informazzjoni 
għaċ-ċittadini u l-possibbiltajiet biex jingħata feedback dwar il-pjanijiet direzzjonali

Il-Parlament Ewropew,

– wara li kkunsidra l-linji gwida tal-Kummissjoni dwar regolamentazzjoni aħjar,

– wara li kkunsidra n-nota tal-Kunsill tal-1 ta' Lulju 2019 dwar il-proposta tal-
Kummissjoni biex il-perjodu mill-20 ta' Diċembru sal-10 ta' Jannar jitnaqqas mill-
perjodu ta' tmien ġimgħat għall-analiżi tas-sussidjarjetà mill-parlamenti nazzjonali 
(10722/19),

– wara li kkunsidra l-Artikolu 143 tar-Regoli ta' Proċedura tiegħu,

A. billi l-perjodu ta' feedback għall-Patt Ġdid dwar il-Migrazzjoni u l-Ażil kien bejn it-
30 ta' Lulju u s-27 ta' Awwissu 20201;

1. Jinnota li l-perjodu mill-20 ta' Diċembru sal-10 ta' Jannar u x-xahar ta' Awwissu huma 
mnaqqsa mill-perjodu ta' tmien ġimgħat għall-analiżi tas-sussidjarjetà mwettqa mill-
parlamenti nazzjonali;

2. Jistieden lill-Kummissjoni timplimenta prattika simili u tiżgura li l-perjodi ta' feedback 
għall-pjanijiet direzzjonali jew ma jinfetħu xejn matul il-vaganzi tas-sajf, jew jiġu estiżi 
billi jitnaqqsu l-perjodi tal-vaganzi, sabiex iċ-ċittadini u l-partijiet ikkonċernati jibqgħu 
jgawdu d-dritt demokratiku tagħhom li jkunu infurmati u li jagħtu l-feedback tagħhom.

